
ᑐᓂᔭᐅᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᔫᓂ 2022 
 

ᐅᕗᖓ 

 

ᑐᓴᒐᒃᓴᖅ:         ᐃᓱᒪᓕᐊᒃᓴᖅ:  X 

 

ᐱᔾᔪᑕᐅᔪᖅ:   

ᐃᓱᒪᓕᐊᕆᔭᕆᐊᓕᑦ ᐱᔾᔪᑎᒋᓪᓗᒍ ᐸᕐᓇᐃᔭᕆᐊᖃᕐᓂᐊᕐᒪᖔᑕ ᑐᑭᓯᓇᓱᖃᑎᒌᒍᑎᒃᓴᓂᒃ ᓄᓇᕗᒻᒥ ᐊᒻᒪᓗ ᐃᒻᒪᖄ 

ᐃᓱᒪᓕᐅᕆᓗᑎᒃ ᐱᔾᔪᑎᒋᓪᓗᒍ ᐃᓚᓕᐅᑎᔭᐅᔪᒪᔪᑦ ᑎᑲᒍᑎᒃ ᑎᑎᕋᖅᑕᐅᓯᒪᓗᑎᒃ ᑕᒡᕗᖓ ᐆᒪᔪᑦ 

ᐃᓅᓴᒡᓕᓗᐊᖁᓇᒋᑦ ᐱᖁᔭᖅ. 

 

ᖃᓄᐃᓐᓂᕆᓯᒪᔭᖓ:  

ᑎᑎᕋᖅᓯᒪᔪᖅ 3.5 ᒪᓕᑦᑎᐊᕆᐊᖃᖅᑐᑦ ᑎᑎᕋᖅᓯᒪᔭᕆᐊᖃᖅᑐᓄᑦ ᐱᓕᕆᔭᐅᔾᔪᓯᖅ, ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᓴᕐᑎᑦᑎᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᒪᑐᒥᖓ ᑲᑎᒪᔨᕋᓛᑦ 

ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᖃᐅᔨᓴᕈᑎᖏᓐᓂᑦ ᑐᑭᓯᓇᖅᓯᔪᑦ ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᑭᓯᓇᓱᒍᒪᔪᑦ ᐱᔾᔪᑎᒋᓪᓗᒋᑦ ᑎᑲᒍᑎᒃ (Sei Whale) (ᐊᑦᓛᓐᑎᒃ ᐃᒪᖓᓃᑦᑐᑦ) 

(ᓴᕿᔮᖅᑐᖅ 1). 

 

ᑎᑲᒍᑎᒃ ᐊᕐᕖᑦ 

ᐅᑯᐊ ᑎᑲᒍᑎᒃ ᐊᕐᕖᑦ ᐊᖏᔪᒻᒪᕆᐋᓗᐃᑦ ᑕᐅᕙᓖᑉᐸᒃᑐᑦ ᓅᕙ ᓯᑰᓯᐊ, ᓅᕙᐅᓛᓐᑦ, ᐊᒻᒪᓗ ᓛᐸᑐᐊ. ᐅᑯᐊ 

ᐊᖏᔪᒥᒃ ᐊᒥᓲᔪᓐᓃᖅᓯᒪᔪᑦ ᐊᕐᕙᒐᓱᒃᑎᓂᑦ ᓄᖃᓚᐅᖅᓯᒪᔪᖅ 1972-ᒥ. ᐱᓕᕆᔾᔪᓯᖕᒥᖕᓄᑦ ᓈᓴᐃᓪᓗᑎᒃ ᑲᓇᑕᒥᐅᑦ 

ᐊᑦᓛᓐᑎᒃ ᐃᒪᖏᓐᓂ ᑕᐃᑲᓂ 2007 ᐊᒻᒪᓗ 2016 ᑎᑎᕋᖅᑕᐅᓚᐅᖅᑐᑦ ᓄᑖᓂᒃ ᓂᕐᔪᑎᑕᖃᓕᕐᓂᖓᓂᒃ. 

ᒫᓐᓇᐅᔪᖅ ᐊᕐᕖᑦ ᐊᒥᓲᓂᖅᓴᐅᔪᒃᓴᐅᕗᑦ 1,000 ᐃᓐᓇᐃᑦ, ᐃᒻᒪᖄ 100 ᐅᒡᕙᓘᓐᓃᑦ ᐊᒥᓲᓐᖏᓂᖅᓴᐅᔪᑦ, ᐊᒻᒪᓗ 

ᐊᑖᓃᑦᑐᑦ ᐅᓄᕐᓂᕆᓚᐅᖅᑕᖏᑦ ᐃᓱᓕᑎᓪᓗᒍ ᐊᕐᕙᒐᓱᖕᓂᖅ. 

 

ᐅᑯᐊ ᐆᒪᔪᑦ ᓯᐊᕐᓇᐅᔪᑦ ᑕᖅᓴᖏᑦ, ᐊᔾᔨᒌᓐᖏᑦᑑᑎᓂᒃ ᖃᑯᖅᑕᖃᓲᑦ ᓈᖓᒍᑦ. ᐅᑯᐊ ᑕᑯᒃᓴᐅᔪᑦ ᑕᖅᓴᒐᓛᒃᑐᑦ, 

ᓯᐊᕐᓇᐅᓪᓗᑎᒃ ᐅᒡᕙᓘᓐᓃᑦ ᖃᑯᖅᑐᓂᒃ ᐃᑭᖏᑦ ᑕᐃᒪᓐᓇᐃᓕᑎᑕᐅᔪᑦ ᐊᔾᔨᒌᓐᖏᑦᑐᓂᒃ ᑖᒃᑯᓂᖓ ᓂᕿᖃᖅᑐᓂᒃ 

ᐅᒡᕙᓘᓐᓃᑦ ᑯᒪᖏᓐᓂᑦ. ᐊᑐᓂ ᐊᑎᖓ ᓴᐅᒥᐊᓂ ᐊᒻᒪᓗ ᑕᓕᖅᐱᐊᓂ ᐊᒡᓕᕈᖏᑦ ᕿᓂᔪᖕᓂᖅᓴᐅᔪᑦ. ᓴᖅᐱᖏᑦ 

ᑕᑭᔪᑦ ᐊᒻᒪᓗ ᓵᓪᓗᑎᒃ. ᐊᖏᓂᖏᑦ ᐃᓐᓇᐃᑦ 15 ᒦᑕ ᐊᒻᒪᓗ 19 ᑖᓐᔅ ᐅᖁᒪᐃᓐᓂᖏᑦ. ᐆᒪᓲᑦ 60 ᐅᑭᐅᖃᓕᓲᑦ, 

ᐊᒻᒪᓗ ᓱᑲᓂᖅᐹᑦ ᐃᒫᓂ ᐳᐃᔨᓂᑦ, ᐊᔪᖏᑦᑐᑦ ᐳᐃᓇᓵᕐᓗᑎᒃ ᓱᑲᑎᒋᓗᑎᒃ 55 ᑭᓚᒦᑕᔅ/ᐃᑲᕐᕋᖅ. ᓂᕿᖃᓲᑦ 

ᐃᒪᕐᒥᐅᑕᐃᑦ ᖁᐱᕐᕈᓂᑦ ᑕᐃᒫᒃᑕᐅᖅ ᐊᓯᒥᑎᑐᑦ ᐊᕐᕕᖅᑎᑐᑦ. ᐅᑯᐊ ᓴᐃ ᐊᕐᕖᑦ ᑕᒻᒪᖅᑕᐅᓲᑦ 

ᐊᔾᔨᑎᐊᐸᓗᒋᖕᒪᒋᑦ ᕕᓐ ᐊᕐᕖᑦ.     

 

ᐅᑯᐊ ᓴᐃ ᐊᕐᕖᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ  ᑕᐃᑲᓂ ᒪᐃ 2003 

ᐊᒻᒪᓗ ᐃᓕᔭᐅᓚᐅᖅᑐᑦ ᖃᐅᔨᓴᖅᑕᐅᑦᑎᐊᖅᓯᒪᓐᖏᓗᐊᕐᓂᖏᓐᓄᑦ. ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ 

ᖃᐅᔨᓴᑦᑎᐊᑲᓐᓂᓚᐅᖅᑐᑦ ᑖᒃᑯᓂᖓ ᓴᐃ ᐊᕐᕖᑦ (ᐊᑦᓛᓐᑎᒃᒦᑦᑐᑦ) ᐊᒻᒪᓗ ᐃᓕᔭᐅᓪᓗᑎᒃ ᓄᖑᑕᐅᓕᕐᓂᖏᓐᓂᒃ 

ᐅᓗᕆᐊᓇᖅᓯᔪᑦ ᓄᖑᑕᐅᕕᒍᓐᓇᓕᕐᒪᑕ ᑕᐃᑲᓂ ᒪᐃ 2019-ᖑᑎᓪᓗᒍ.  

ᓴᕿᔮᖅᑐᖅ 1: ᐊᔾᔨᖑᐊᖓ ᑎᑲᒍᑎᒃ (Balaenoptera borealis) (© ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ 

ᓄᓇᕐᔪᐊᑉ ᓯᓚᑖᓂ ᐊᓂᕐᓂᖃᕐᓇᓐᖏᑦᑐᒥ  2019). 

 

ᐱᑕᖃᐅᓲᖑᕙᑦ 

ᐅᑯᐊ ᐱᖓᔪᒋᔭᐅᔪᑦ ᐊᖏᓛᑦ ᐊᕐᕖᑦ ᐊᖏᓂᖅᓴᐅᓪᓗᑎᒃ ᐃᐸᒃ ᐊᒻᒪᓗ ᕕᓐ ᐊᕐᕖᑦ, ᓴᐃ ᐊᕐᕖᑦ 

ᑐᑭᓯᐅᒪᔭᐅᓐᖏᓛᖑᕗᑦ ᑕᒪᐃᓐᓂᑦ ᓱᖅᑲᖃᖅᑐᓂᑦ ᐊᕐᕕᖕᓂᑦ. ᑕᐃᒪᓐᓇᐅᒐᓗᐊᖅᑎᓪᓗᒍ 

ᐱᔭᐅᓇᓱᒃᑕᐅᕙᓚᐅᖅᑐᑦ ᐊᒥᓱᐋᓗᐃᑦ ᑐᖁᑕᐅᓪᓗᑎᒃ ᐊᕐᕙᒐᓱᖕᓇᐅᑎᓪᓗᒍ, ᒫᓐᓇᐅᔪᖅ ᓇᒧᖔᓯᒪᓂᖏᑦ, 

ᓄᒃᑕᕐᕕᖏᑦ ᐊᒻᒪᓗ ᐃᓕᖁᓯᕆᔭᖏᑦ ᓱᓕ ᐃᓕᑕᐅᓇᓱᑦᑎᐊᖅᓯᒪᓐᖏᑦᑐᑦ. ᐱᔾᔪᑎᒋᓪᓗᒍ ᓴᐃ ᐊᕐᕖᑦ 

ᐱᑕᖃᕋᓱᓐᖏᒻᒪᑕ ᓯᒡᔭᓂ ᐃᒃᑲᕐᓂᕐᓂ, ᑐᕌᖅᑕᐅᓗᐊᕋᑎᒃᓗ ᐊᕐᕕᕐᓂᒃ ᖁᖏᐊᕆᐊᖅᑐᖅᑐᓄᑦ. ᓴᐃ ᐊᕐᕖᑦ 

ᐱᒻᒪᕆᐅᔾᔪᑎᖃᓗᐊᖂᔨᓐᖏᑦᑐᑦ ᓯᒡᔭᒥ ᓄᓇᖃᑐᑦ ᓄᓇᖅᑲᖅᑳᖅᓯᒪᔪᑦ ᑲᓇᑕᒥ, ᑕᐃᒪᓐᓇᐅᒐᓗᐊᖅᑎᓪᓗᒍ ᑖᒃᑯᐊ 

ᐆᒪᔪᑦ ᐊᖏᔪᒥᒃ ᐊᕙᑎᓕᒫᓄᑦ ᐊᑑᑎᖃᕐᒥᔪᑦ.    

 

ᓇᒧᖔᓯᒪᓂᖏᑦ 

ᑎᑲᒍᑎᒃ ᑕᒫᓃᓲᑦ ᓇᓂᑐᐃᓐᓇᖅ ᐃᒪᕕᖕᒥ ᓯᓚᕐᔪᐊᒥ ᐊᒻᒪᓗ ᐊᕐᕌᒍ ᐃᓗᐊᓂ ᓄᒃᑕᓲᑦ ᐅᖂᓂᖅᓴᓕᐊᓲᑦ ᐅᑭᐅᒃᑯᑦ 

ᐊᒻᒪᓗ ᓂᒡᓚᓱᖕᓂᖅᓴᒧᑦ ᐊᐅᔭᒃᑯᑦ ᓂᕆᔭᒃᓴᖅᓯᐅᖅᑐᑦ. ᑕᐃᑲᓂ ᓇᔪᖅᐸᒃᑕᖏᑦ ᐅᑭᐅᕐᕕᖏ 

ᖃᐅᔨᒪᔭᐅᓗᐊᓐᖏᑦᑐᑦ, ᑎᑲᒍᑎᒃ ᓇᓂᔭᐅᓲᑦ ᐊᐅᔭᒃᑯᑦ ᓛᐸᑐᐊ ᑕᕆᐅᖓᓂ, ᓯᓚᑖᓂ ᓅᕙᐅᓛᓐᑦ, ᐊᒻᒪᓗ 

ᓯᑰᓯᐊᓐ ᐊᑖᓂ ᐊᒻᒪᓗ ᓯᓘᑉ ᐊᒻᒪᓗ ᐃᓚᖏᑦ ᐃᓄᑐᐊᑦ ᑕᑯᔭᐅᓛᐅᓲᑦ ᑖᒃᑯᓇᓂ ᐃᒪᕐᓂ ᐅᑭᐊᒃᓵᒃᑯᑦ, ᐅᑭᐅᒃᑯᑦ 

ᐊᒻᒪᓗ ᐅᐱᕐᖔᒃᑯᑦ. ᑕᑯᔪᖃᖅᓯᒪᔪᖅ ᐃᒪᕕᖓᓂ ᓂᒋᐊᓂ ᓴᓐᓂᕈᑎᐅᑉ ᐃᒪᖓᓂ (ᓴᕿᔮᖅᑐᖅ 2), ᑭᓯᐊᓂ 

ᑎᑎᕋᖅᓯᒪᔪᖃᓐᖏᑦᑐᖅ ᑖᒃᑯᐊ ᐊᓂᓈᓲᖑᖕᒪᖔᑕ ᓄᓇᑉᐸᓯᖕᒧᑦ.  

 

ᐅᓗᕆᐊᖅᓵᕆᔪᑦ ᐊᒻᒪᓗ ᐅᓄᖅᓯᔪᓐᓇᓐᖏᔾᔪᑎᖏᑦ 

ᒫᓐᓇᐅᔪᖅ ᐅᓗᕆᐊᖅᓵᕆᔪᑦ ᑎᑲᒍᑎᒃ ᐃᓚᒋᔭᐅᓪᓗᑎᒃ ᓂᐱ ᐃᒪᐅᑉ ᐃᑲᖓᓂᒃ ᖄᖅᑎᑦᑎᖃᑦᑕᖅᑐᑦ, ᐅᒥᐊᕐᔪᐊᑦ 

ᐅᓯᑲᖅᑕᖅᑎᑦ ᐊᒻᒪᓗ ᐅᓇᑕᖅᑐᒃᓴᐃᑦ ᐃᓕᓐᓂᐊᖅᑐᑦ, ᐅᒥᐊᕐᔪᐊᑦ ᑐᓗᖅᑕᐅᔪᑦ, ᐊᒻᒪᓗ ᓂᒐᕕᑦᑐᑦ 

ᐃᖃᓗᒐᓲᑎᓄᑦ. ᐅᓄᓐᖏᓗᐊᕐᓂᖏᓐᓄᑦ ᓂᕿᒃᓴᖏᑦ ᐅᓄᖅᓯᐊᓂᒍᓐᓇᓐᖏᑦᑐᑦ ᑎᑲᒍᑎᒃ. 

 

ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑐᑭᓯᓇᓱᖃᑎᒌᖕᓂᐊᕐᓗᑎᒃ ᐊᒻᒪᓗ ᐊᖏᖅᑕᐅᓂᐊᕐᓗᑎᒃ 

ᒪᓕᒐᖅ 5.2.34 (f) ᓄᓇᕗᑦ ᓄᓇᑖᕈᑎᑦ ᐊᖏᕈᑎᖏᓐᓂ ᐅᖃᖅᓯᒪᔪᖅ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐃᒪᓐᓇᐅᓂᐊᖅᑐᑦ, ᓇᖕᒥᓂᖅ ᐃᓱᒪᒥᒍᑦ, ᐊᖏᕐᓗᑎᒃ ᓴᓂᖅᕙᐃᓗᑎᒃ ᐊᓯᖃᓐᖏᑦᑐᑦ, 

ᐅᓗᕆᐊᓇᖅᑐᒦᑦᑐᑦ ᐅᒡᕙᓘᓐᓃᑦ ᓄᖑᑕᐅᓕᖅᑐᑦ ᐆᒪᔪᑦ. ᐊᒻᒪᓗᑦᑕᐅᖅ, ᐃᓚᖓ 27 (2) (c) ᐆᒪᔪᑦ 

ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᐱᓕᕆᔭᕆᐊᖃᖅᑐᖅ ᐊᑐᓕᖅᑕᐅᑎᑦᑎᓚᐅᓐᖏᓂᖏᓐᓂ ᓄᖑᓕᕐᒪᖔᑕ 

ᓄᖑᓕᓐᖏᒻᒪᖔᑕ ᐆᒪᔪᑦ ᐊᑦᑕᕐᓇᓕᖅᖢᑎᒃ ᑎᑎᕋᖅᓯᒪᓂᖓᑐᑦ ᐃᓚᖓ 1, ᒥᓂᔅᑕ ᑐᑭᓯᓇᓱᐊᖃᑎᖃᕐᓗᓂ 

ᑲᑎᒪᔨᓄᑦ ᐆᒪᔪᑦ ᓇᓂᔭᐅᔪᑦ ᑕᐃᑲᓃᑦᑐᑦ ᑖᒃᑯᐊ ᑲᑎᒪᔨᑦ ᐃᓱᒪᓕᐅᕆᔪᓐᓇᖅᑐᑦ ᒪᓕᒡᖢᒋᑦ ᓄᓇᑖᕈᑎᑦ 

ᐊᖏᕈᑎᖏᑦ ᐊᐅᓚᑦᑎᔭᕆᐊᖃᕐᓂᕐᒥᖕᓂᒃ ᐊᑐᖅᓯᓗᑎᒃ.     
 

ᑕᐃᒪᓐᓇᐅᓂᖓᓄᑦ ᑎᑲᒍᑎᒃ ᐱᑕᖃᒐᔪᓐᖏᑦᑐᒻᒪᐋᓗᐃᑦ ᕿᑭᖅᑖᓘᑉ ᐃᑭᕋᓱᖓᓂ, ᓇᓗᓇᖏᓕᖅᑑᒐᓗᐊᖅ ᑖᒃᑯᐊ 

ᑎᑲᒍᑎᒃ ᑎᑭᒐᔪᓐᖏᑦᑐᑦ ᓄᓇᕗᒻᒧᑦ ᐊᒻᒪᓗ ᐅᖓᓯᒋᔭᖓᓃᑦᑐᑦ ᕿᑭᖅᑖᓗᒃ ᐊᒻᒪᓗ ᓄᓇᕗᑦ ᐃᓄᐃᑦ 

ᓄᓇᖁᑎᖏᓐᓂ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐱᔾᔪᑎᒋᓪᓗᒍ ᐱᑕᖃᓚᐅᖃᑦᑕᖅᑐᑦ ᑎᑭᓚᐅᖃᑦᑕᕐᒪᑕ 

ᐊᐅᓚᑦᑎᕕᐅᔪᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ 

ᕿᓂᖅᑐᑦ ᑲᑎᒪᔨᓄᑦ ᓂᕆᐅᖁᓪᓗᒋᑦ ᑐᑭᓯᓇᓱᒍᑕᐅᓂᐊᕐᒪᑕ, ᐱᑕᖃᕐᓂᐊᕈᓂ, ᑖᒃᑯᓄᖓ ᐳᐃᔨᓄᑦ. 

 
 

 
 

ᓴᕿᔮᖅᑐᖅ 2. ᖃᓂᒋᔭᖓᓃᑦᑐᑦ ᑎᑲᒍᑎᒃ (Balaenoptera borealis) (ᐊᑦᓛᓐᑎᒃ ᐊᕐᕕᖏᑦ) ᐅᑭᐅᖅᑕᖅᑐᖅ 

ᐃᒪᖏᓐᓂ (ᑖᒃᑯᓇᖓᑦ  ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ 2019). ᐊᑕᐅᓯᖅ ᑕᑯᔭᐅᓯᒪᔪᖅ ᓂᒋᐊᓂ 

ᕿᑭᖅᑖᓗᒃ ᑕᒡᕙ ᓇᓗᓇᐃᖅᓯᒪᕗᖅ ᐊᐅᐸᖅᑑᒧᑦ ᑎᑎᕋᖅᓯᒪᔪᖅ. 

ᑐᑭᓯᓇᓱᖃᑎᒌᖕᓂᖅ ᐊᒻᒪᓗ ᐊᖏᖅᓯᓂᖅ: 

ᑕᐃᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓈᒻᒪᒃᓴᖅᐸᑕ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕ ᑐᑭᓯᓇᓱᖃᑎᖃᕐᓂᐊᖅᑐᑦ ᓄᓇᓕᖕᓂᒃ ᓇᓗᓇᐃᖅᑕᐅᔪᓂᒃ ᑲᑎᒪᔨᓂᑦ ᖃᓄᑐᐃᓐᓇᖅ ᑐᓴᒐᒃᓴᓂᒃ 

ᑕᑯᔭᕕᓂᕐᓄᑦ ᐊᒻᒪᓗ ᐅᖃᐅᓯᒃᓴᖏᑦ ᑎᑎᕋᖅᑕᐅᓯᒪᓕᕐᓂᖏᓐᓄᑦ ᑖᒃᑯᐊ ᑎᑲᒍᑎᒃ. ᐅᑯᐊ ᑐᑭᓯᓇᓱᖃᑎᒌᒃᑎᑦᑎᓂᖅ 

ᖃᐅᔨᒪᓂᐊᕐᒪᑕ ᓇᓕᐊᖕᓂᑐᐃᓐᓇᖅ ᑎᑎᕋᖅᑕᐅᓯᒪᔪᓂᒃ ᐃᓱᒪᓕᐊᕆᔭᕆᐊᓕᖕᓂᒃ ᑐᑭᓯᑎᑕᐅᑦᑎᐊᕐᓗᑕ 

ᑕᐅᑦᑐᖏᓐᓂᒃ ᐃᓄᐃᑦ ᐊᒻᒪᓗ ᐊᑐᖅᑕᐅᓂᐊᖅᑐᑦ ᒥᓂᔅᑕ ᐃᓱᒪᒃᓴᖅᓯᐅᕐᓗᓂ ᖃᓄᖅ ᐊᑐᓕᖅᑕᐅᖁᔭᒥᓂᒃ 

ᒪᓕᒐᖅᑎᒍᑦ ᑎᑎᕋᖅᑕᐅᓯᒪᓗᑎᒃ ᑎᑲᒍᑎᒃ.  

 

ᑕᐃᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᖃᓗᓕᕆᔨᒃᑯᑦ ᐃᓱᒪᒋᒃᐸᒋᑦ ᑐᑭᓯᓇᓱᖃᑎᒌᖕᓂᖅ 

ᐊᑑᑎᖃᕐᓂᖓᓂᒃ, ᑕᐃᒪᓗ ᐱᔭᕇᖅᐸᑕ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᓂᓯᓂᐊᖅᑐᑦ 

ᑲᑎᒪᔨᓄᑦ ᓇᐃᓈᖅᓯᒪᔪᓂᒃ ᑐᑭᓯᓇᖅᓯᑎᑦᑎᓯᒪᔪᑦ ᓄᓇᓕᖕᓂ ᐅᖃᐅᓯᐅᓯᒪᔪᓂᒃ ᐱᔾᔪᑎᒋᓪᓗᒋᑦ ᑎᑲᒍᑎᒃ. ᑭᖑᓂᐊᒍᑦ 

ᑐᓴᕐᑎᑦᑎᓂᐊᖅᑐᒍᑦ ᑲᑎᒪᔨᓄᑦ ᖃᓄᖅ ᒥᓂᔅᑕ ᐸᕐᓇᐃᓯᒪᖕᒪᖔᑦ ᐊᑐᓕᖅᑕᐅᖁᔭᒥᓄᑦ ᑐᑭᒧᐊᒃᑎᑦ ᑲᑎᒪᔨᖏᓐᓄᑦ 

ᐱᔾᔪᑎᒋᓪᓗᒍ ᐱᔭᐅᔭᕆᐊᖃᕈᓐᓃᕈᑎᖏᓐᓂᒃ. ᑕᐃᑲᓂ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 

ᐊᐱᕆᓂᐊᖅᑐᑦ ᑲᑎᒪᔨᓄᑦ ᓂᓪᓕᕈᒪᖕᒪᖔᑕ ᓂᓪᓕᕈᒪᓐᖏᒻᒪᖔᑕ ᐅᖃᐅᓯᒃᓴᒥᖕᓂᒃ ᑖᒃᑯᓄᖓ 

ᑎᑎᕋᖅᑕᐅᓯᒪᓕᖅᑐᓄᑦ.   

 

ᑎᑎᕋᖅᑐᖅ ᐅᓇ: 

 

ᓵᒻ ᓯᑏᕕᓐᓴᓐ, ᐆᒪᔪᑦ ᐊᑦᑕᕐᓇᖅᑐᒦᑦᑐᑦ ᐆᒪᔪᓕᕆᔨ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ, 

ᐋᓐᑎᐅᕆᐅ ᐊᒻᒪᓗ ᑲᓇᖕᓇᖓᓂ ᐊᕕᒃᑐᖅᓯᒪᔪᑦ, ᐃᑲᔪᖅᑐᑦ ᐅᑭᐅᖅᑕᖅᑐᒥᒃ, ᕖᓂᐱᒃ 

 

ᐅᓪᓗᒥ:  

 

ᒫᑦᓯ 29, 2022 


